
http://www.ngkerk.org.za/noordkaap/nuus.asp
In hierdie uitgawe...

A. Werkswinkel: Kerke, Kanale van Hoop. Lees verder
B. Ned. Geref. Kerk Carnarvon vakature: leraarspos. Lees verder
C. Teologiese dag Universiteit van Pretoria: 2010. Lees verder
D. Inligting oor Islam. Lees verder
E. Hulp aan Haïti. Lees verder
A. WERKSWINKEL: KERKE, KANALE VAN HOOP

U word hartlik uitgenooi na hierdie belangrike geleentheid. Die Liggaam van Christus is beslis nie onaangeraak deur hierdie pandemie nie. Daarom moet ons luister na God se roeping in hierdie verband. Die werkswinkel fokus dus op bewusmaking en voorkoming, asook opvoeding, opleiding, bronne-ontsluiting en deernisvolle versorging.

Alle materiaal word voorsien. Bring net jou Bybel en ’n pen en skryfblok, en jouself saam.

Fasiliteerder
Ds. Wiehahn Maritz (NGK Upington-Oos)

Tyd
Vrydag 26 Februarie 2010 om 18h00 vir 18h30 (Registrasie vanaf 18h00) tot Saterdag 27 Februarie 2010 om 17h00 

Plek
NG Upington-Oos (Kerksaal)

Koste
R25/persoon (Etes en verversings, asook materiaal ingesluit)

BEVESTIG  asb. VOOR 19 Februarie 2010 by: Hester Eygelaar – 0726735410 of Ds. Maritz - 0832643276

(Volledige program beskikbaar by Hester of Ds. Maritz)
(Ds. PW Maritz – lid taakspan gemeentediakonaat – Ned. Geref. Kerk in Noord-Kaapland)
Terug na inhoud



B. NED. GEREF. KERK CARNARVON VAKATURE: LERAARSPOS

Gemeenteprofiel

Carnarvon is geleë in die bekoorlike uitgestrekte Bo-Karoo, veral bekend vir skaapboerdery. Die gemeente het ’n doelmatige kerkgebou, saal en jeugsentrum. Hier is 382 belydende lidmate en 74 dooplidmate ingedeel in 10 dorpswyke en 7 plaaswyke wat bedien word deur ’n ouderling en diaken vir elke wyk.

Leraarsprofiel

Die werk van ’n leraar volgens Kerkorde Artikel 9.

Alle leraars en proponente, emeriti kan aansoek doen.

Voorliefde vir die plattelandse bediening sal as aanbeveling dien.

Vergoeding

Onderhandelbaar met die sinodale skale as riglyn.

Ruim pastorie word voorsien.

Aansoekprosedure

Stuur aansoek, CV (2 bladsye) en name van twee referente, asook antwoorde op die vraelys aan:

Die Kerkkantoor, Posbus 46, Carnarvon, 8925 of

Faks 053 382 3084 of

E-pos aan ngcarnarvon@hantam.co.za
Vraelys
Beantwoord asseblief die volgende vrae:

1.
Noem die spesiale belangstellingsareas wat u in die bediening besonder vervullend vind.

2.
Noem u besondere gawes en hoe u dit in die bediening aanwend.

Navrae
Albertus van Schalkwyk 053 382 3068/ 083 230 8627

Roché Heyns 082 785 8776

Sluitingsdatum vir aansoeke:
Donderdag 11 Februarie 2010 om 12:00
Terug na inhoud



C. TEOLOGIESE DAG UNIVERSITEIT VAN PRETORIA: 2010

Die Teologiese Dag van die NG Kerk by die Fakulteit Teologie by UP vind plaas op Dinsdag 2 Februarie vanaf 09:45 tot 13:00 by die NG Gemeente Pretoria-Oos (regoor Loftus). 

Die bespreking handel oor: Skepping en Evolusie. Die onderwerp word ingelui deur Prof George Claasen. Die twee referente is proff Cornél du Toit en Danie Veldsman.
Alle lidmate en predikante is welkom. R30 bydrae word gevra en dit sluit 3 kredietpunte vir predikante in.

Vooraf inskrywings welkom en navrae kan gerig word aan die Predikant vir Teologiese Opleiding, telefoon (012) 420-2892, e-pos: ngkerk@up.ac.za
(Hierdie geleentheid volg op die amptelike opening van die Fakulteit Teologie wat vanaf 08:30 tot 09:30 duur. Die drie kerklike vennote en die studente is daarby betrokke. Die drie kerke verdeel hierna vir elkeen se eie program).
Terug na inhoud



D. INLIGTING OOR ISLAM:

Islam is een van die drie groot monoteïstiese godsdienste, saam met die Christendom en Judaïsme. Volgelinge van die Islam staan bekend as Moslems. Die woord Islam beteken onderwerping en wys op die geloofsbeginsels dat ’n aanhanger van die Islam homself onderwerp aan Allah (God) se wil. Die godsdiens steun op die beweerde verligting van die profeet Mohammed, wat sy “goddelike openbarings” in die Koran neergeskryf het, en die Soenna, die mondelinge oorlewering. Moslems glo ook dat die mens in die Laaste Oordeel geoordeel sal word op grond van sy handelinge en dienooreenkomstig na die paradys of die hel gestuur sal word. Vir hulle is daar geen ander god as Allah nie, en Mohammed is sy profeet. Allah beteken letterlik 'die God' in Arabies. Islam staan op vyf pilare naamlik:

1 Shahadah – Belydenis van Geloof – Die eerste en belangrikste pilaar van Islam is die belydenis – ‘Daar is geen ware God behalwe Allah nie, en Mohammed is die Boodskapper van God’. 

2 Salat – Gereelde gebede 

3 Zakat – Bydrae tot liefdadigheid 

4 Siyam – Vas tydens Ramadan 

5 Hadj – Pelgrimstog na Mekka 

· Kom ons bid vir die bekering van alle Moslems tot Jesus Christus.

· Kom ons bid vir arbeiders vir die oes.

· Kom ons bid vir gemeentes wat meer sendelinge sal uitstuur en onderhou.

Getuienis uit Indonesië met ’n bevolking van ongeveer 222 miljoen mense. Waarvan 88% Moslem is, Protestant 5%, Rooms Katoliek 3%, Hindoe 2%, Boeddhis 1%, ander 1%.
’n Indonesiese egpaar uit ’n Moslem agtergrond het Christene genooi om hulle te help met hulle besigheid. Die Christene het uiteindelik hulle oortuigings met die Moslem egpaar gedeel. Die man en vrou het tot bekering gekom en het selfs begin om Christelike byeenkomste in hulle huis te hou. Later was daar sterk teenstand van die dorp se leier wat die egpaar verbied het om die Christene te sien. Die man en vrou was verplig om ’n afstand te reis om hulle Christenvriende te sien. Die hele dorpie was Moslem en ander mense het spoedig ook deelgeneem aan die teenstand/vervolging. Die egpaar se besigheid van rysverkope het daaronder gely. Spoedig wou niemand by hulle rys koop nie en hulle geloof is werklik op die proef gestel. Vir een maand is hulle inkomste baie verminder, maar die vrou se geloof was sterk en sy het geglo dat God hulle sal help. Die volgende maand het sy rys verkoop soos nog nooit tevore nie; die egpaar het meer wins gemaak as in baie vorige maande. Hulle het God se getrouheid ervaar!
(Ds. AH van Rooyen – Taakspan wêreldsending Ned. Geref. Kerk in Noord-Kaapland)
Terug na inhoud



E. HULP AAN HAÏTI

Verskeie oproepe oor die oorweldigende ramp in Haïti is die afgelope tyd ontvang van lidmate en ander belangstellendes. Mense vra waar die NG Kerkfamilie reeds betrokke is en wil weet hoe hulle ’n bydrae kan lewer vir noodleniging. Ds Willie van der Merwe laat weet dat dit ’n besondere geleentheid is om – as gevolg van die moeilike toegang tot Haïti – ekumenies saam te werk met ander kerke of vennootskappe met ander internasionale noodlenigingsorganisasies soos Rooikruis Internasionaal aan te gaan. 
’n Forum van nasionale kerkleiers wat deur Piet Strauss, Kobus Gerber en Braam Hanekom bygewoon is, het op 19 Januarie 2010 ’n persverklaring uitgereik waarin ‘n beroep op kerke gedoen word om by die mense van Haiti betrokke te raak. 

Die besonderhede van twee bankrekenings waarin bydraes inbetaal kan word, is saam daarmee verstrek. 

Project Caritas
(administered by the Southern African Catholic Bishops’ Conference)

Name
Project  Caritas 

Bank
Nedbank

Acc No
1604750693

Swift code
NEDSZAJJ 

Bank Code
160445 Nedbank, Cnr. Andries and Pretorius. Pretoria.

Donations should be marked ‘HAITI’.
Beyers Naude Special Fund: (administered by the South African Council of Churches.

Name
Beyers Naude Special Fund 

Bank
Nedbank

Acc No
21901966

Swift code
NEDSZAJJ 

Bank Code
190805 Nedbank. Fox Street, Johannesburg.

Donations should be marked ‘HAITI’.

Rooikruis Internasionaal het ook vroeër die week ’n persverklaring vrygestel waarin hulle organisasies en individue oproep om by te dra. 

Bank
Standard Bank

Account Name
The South African Red Cross Society  

Account number
070 822 808

Branch
Thibault Square

Code
020 - 909

Die moderatuur van die algemene sinode vergader op 21 Januarie 2010 en sal ook aandag gee hoe die NG Kerk by die slagoffers van die ramp en die mense van Haiti betrokke kan raak

Terug na inhoud



Vriendelike groete

Mossie Mostert

Besoek ons webblad
Staak asb versending van Noord-Kaapland eNuus
/
Teken my asb in op Noord-Kaapland eNuus
Sinode in Noord-Kaapland
(
Posbus 1430

Kimberley

8300

(
Villiersstraat 15

Kimberley

8300

(
+27 (053) 832 9581/2

(
+27 (053) 832-8212

noordkaapsinode@xsinet.co.za
Jaargang 2, Uitgawe 2, 28 Januarie 2010








Noord-Kaapland eNuus





Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef





NED GEREF KERK in Noord-Kaapland





Die Here is my Herder

